
Termat e Referencës

Kompani ose Ekspert/e për Rishikimin dhe Plotësimin e Rregullores së Prokurimit me Shtojca
Hyrje
Syri i Vizionit (SiV) është regjistruar zyrtarisht si organizatë joqeveritare lokale në shtator të vitit 2001, por ka filluar të funksionojë edhe më herët, që nga viti 1999, si Organizatë e Bazuar në Komunitet (CBO) në komunën e Pejës. Që nga fillimi, motoja e organizatës ka qenë “Mendo globalisht, vepro lokalisht”, të cilës organizata i ka qëndruar besnike. Misioni i organizatës është “Zhvillimi i komunitetit të njerëzve, grupeve joformale, organizatave, rrjeteve, institucioneve dhe donatorëve përmes avokimit, shkëmbimit të informacionit dhe ndërgjegjësimit” dhe SiV përmes veprimit të saj dëshmon se është një organizatë që kryen veprime lokale bazuar në praktikat më të mira.
II. Informata të përgjithshme
Syri i Vizionit (SiV), në partneritet me Save the Children – Zyra në Kosovë (SCiK), tash e disa vite po zbaton programe që synojnë monitorimin dhe mbrojtjen e të drejtave të fëmijëve në Kosovë, në përputhje me Konventën Ndërkombëtare për të Drejtat e Fëmijës dhe me Ligjin për Mbrojtjen e Fëmijës Nr. 06/L-084.
Këto programe kanë për qëllim fuqizimin e mekanizmave dhe krijimin e mundësive për pjesëmarrje aktive të fëmijëve në vendimmarrje në të gjitha aspektet që lidhen me interesin më të mirë të tyre, duke përfshi arsimin, shëndetin, mjedisin, proceset vendimmarrëse në nivel lokal dhe kombëtar si dhe jetën sociale e rekreative
Në kuadër të programit tematik “Fuqizimi i Fëmijëve për Ndryshim Politikash dhe Pjesëmarrje”, fokusi është fuqizimi i grupeve të fëmijëve përmes Asambleve Komunale të Fëmijëve (AKF) dhe Grupit Monitorues Respect Our Rights (ROR), për të siguruar që fëmijët të kenë një pjesëmarrje aktive dhe ndikim real në politikat lokale dhe kombëtare.
Në këtë kontekst, për të forcuar kapacitetin e avokimit dhe për të hartuar një plan strategjik trevjeçar (2026–2028), do të organizohet një punëtori tre-ditore me anëtarët e ROR dhe kryetarët e AKF-ve për hartimin e një Strategjie të Përbashkët të Avokimit në nivel lokal dhe kombëtar, në përputhje me nevojat dhe interesat reale të fëmijëve.
Procesi do të lehtësohet nga një ekspert i jashtëm, në bashkëpunim të ngushtë me stafin e SiV dhe SCiK, duke siguruar që strategjia e avokimit të jetë e bazuar në evidenca, qëllimet e ROR dhe AKF për të përmirësu pozitën e pjesëmarrjes aktive të tyre në vendimmarrje.



III. Objektiva
Syri i Vizionit kërkon të angazhojë një Ekspert/e ose Kompani për rishikimin dhe plotësimin e Rregullores Prokurimit të organizatës. Kjo rregullore përcakton procedurat, kushtet dhe standardet që duhet të ndiqen në të gjitha aktivitetet e prokurimit të SIV, duke siguruar transparencë, llogaridhënie dhe shfrytëzim efikas të fondeve, pavarësisht nga burimi i financimit.
Objektivi kryesor i këtij angazhimi është rishikimi dhe plotësimi i Rregullores të Prokurimit për OJQ "Syri i Vizionit". Rregullorja do të jetë në pajtueshmëri të plotë me Ligjin në Kosovë, duke reflektuar njëkohësisht standardet dhe kërkesat e donatorëve ndërkombëtarë si Bashkimi Europian, SIDA, ADA dhe donatorë të tjerë relevantë. Dokumenti do të adresojë mangësitë e identifikuara në Rregulloren ekzistuese, duke e bërë të plotë nga aspekti procedural, të zbatueshme dhe të kuptueshme për të gjithë stafin e SIV. Përveç tekstit normativ, rregullorja do të përfshijë të gjitha shtojcat e nevojshme, në mënyrë që të ofrojë një kornizë të plotë pune për ekipin e organizatës.

IV. Kualifikimi i nevojshëm:
· Diplomë universitare në drejtësi, financë, administrim publik, ekonomi ose fushë të ngjashme (niveli Bachelor si minimum; preferohet Master) dhe edukimi profesional/joformal në fushën e prokurimit;
· Dokumentimi i përvojës së punës. Minimum 3 vjet përvojë profesionale në prokurimin publik ose prokurimin e sektorit jo-qeveritar;
· Njohuri /Përvojë në hartimin ose rishikimin e politikave/procedurave/rregulloreve institucionale (OJQ-ve)
· Njohuri të thella të Ligjit për Prokurimin Publik dhe akteve nënligjore të Kosovës.
· Njohuri të standardeve të prokurimit të donatorëve kryesorë (BE/IPA, ADA, SIDA, GIZ ose të ngjashëm);
· Shkathtësi të mira në të shkruar dhe të folur të gjuhës shqipe dhe angleze. 

V. Detyrat dhe Përgjegjësitë:
Nga eksperti/ja  i/e angazhuar pritet:
· Rishikim i plotë i Rregullores ekzistuese të Prokurimit të SIV dhe shtojcave; 
· Analizë krahasuese me praktikat e mira të OJQ-ve vendase dhe ndërkombëtare;
· Konsultime me stafin kyç të SIV (Drejtori Ekzekutiv, Menaxherët e Projekteve, Zyrtarët Financiarë) për të kuptuar nevojat specifike;
· Dorëzimi i draftit të parë të Rregullores së re të Prokurimit dhe shtojcave
· Dorëzimi i final i rregullores së prokurimit së bashku me shtojcat pas inkoporimit te komenteve nga SiV .



VI. Angazhimi i Kompanisë / Ekspertit/es:
Kompania / Eksperti/ja do të angazhohet me anë të një kontrate për shërbim me Syri i Vizionit- nën koordinimin e Menaxherit të Financave dhe Administratës. Në këtë kontratë do të përcaktohen në mënyrë specifike pikat të cilat nuk janë të përfshira në këtë dokument. Angazhimi do të bëhet gjatë muajit Qershor dhe Korrik në bazë ditore, ku do të përfshihen aktivitetet e mëposhtme:
	
	Kohëzgjatja

	Rishikim i Rregullores ekzistuese të Prokurimit të SIV dhe shtojcave
	1 ditë

	Konsultime me stafin
	1 ditë

	Përgatitja e draftit të rregullore si dhe shtojcave
	5 ditë

	Dorëzimi i final i rregullores dhe raportit të punës
	1 ditë

	Gjithsej:
	8 ditë



VII. Kushtet e Pagesës:
Pagesa e Kompanisë / ekspertit/es do të bëhet sipas faturës përkatëse për kryerjen e shërbimeve, që do të leshohet nga ai/ajo, ose do të përgatitet nga SiV e do nënshkruhet nga Eksperti/ja. Pagesa do të realizohet përmes  transaksionit bankar në valutën Euro.  Pagesa do të bëhet pas përfundimit dhe dorëzimit të rregullores së bashku me shtojcat dhe raportit narrativ të aprovuar nga SiV.  
Në bazë të legjislacionit të Kosovës, Syri i Vizionit është i obliguar të mbajë dhe të paguajë tatimet dhe kontributet pensionale sipas ligjeve në fuqi në rast angazhimin si person fizik. 
VIII. Dokumentet e kërkuara dhe procedura për aplikim:
Për individ/ekspert:
1. Letër interesi që paraqet arsyet pse është i/e përshtatshëm/e dhe ka njohuri e eksperiencë në këto fusha apo fusha të ngjashme
2. Diplomë Universitare (apo të ngjashme) që dëshmon kualifikimin
3. Curriculum Vitae (CV)
4. Propozimi financiar*
Për kompani:
1. Letër interesi që paraqet arsyet pse është e përshtatshme dhe ka eksperiencë në këto fusha apo fusha të ngjashme
2. Certifikatë e Biznesit
3. CV e ekspertit/ëve që do të angazhohen
4. Propozimi financiar*
* Oferta financiare duhet të jetë e hollësishme për secilën fazë të punës që do të realizohet, duke përfshirë: rishikimin e rregullores ekzistuese dhe shtojcave, konsultimet me stafin, përgatitjen e draftit të rregullores dhe shtojcave, si dhe dorëzimin final të rregullores dhe raportit të punës. Çdo shpenzim shtesë nuk do të merret parasysh.



Propozimi financiar duhet të përfshijë çmimin për çdo ditë pune, duke ofruar: shumën pa TVSH (për kompani) dhe shumën bruto (për individ/person fizik), përpara çdo zbritjeje ligjore të vendit të origjinës.
Aplikacionet duhet të dorëzohen në formë elektronike në e-mail adresën: office@syriivizionit.org me subjektin:  Aplikacioni për Hartimin e Rregullores së Prokurimit. Afati i fundit për dorëzimin e aplikacionit është 05 Qershor 2026 ora 16:00. 


Vetëm kandidatët e suksesshëm do të kontaktohen!

